
25 fevral 2023-cü il, şənbə4

Xocalı faciəsi barədə 
ilk geniş müzakirə

Ulu öndərin tövsiyəsi ilə çağırılan sessiyada  
bu qanlı cinayət soyqırımı adlandırılıb

Müstəqilliyin ilk illərində “ölkəyə rəhbərlik edən” siyasətçilər 20 Yanvar 
faciəsi kimi Xocalı qətliamına da siyasi-hüquqi qiymət verilməsi istiqamətində 
heç bir addım atmamışdılar. Bu cinayətlərin hər ikisi ümummilli liderin ölkədə 
siyasi hakimiyyətə qayıdışından sonra öz həqiqi adı ilə çağrılmışdı. Belə ki, 
1994-cü il fevralın 14-də ulu öndər Heydər Əliyevin tapşırığı ilə parlamentin 
xüsusi sessiyası keçirilmiş, erməni təcavüzkarları tərəfindən törədilmiş Xocalı 
soyqırımı barədə geniş müzakirələr aparılmışdır. 

 “Qaçqınlar və xaricdə yaşayan soy -
daşlarla əlaqə” komissiyasının təklifi -
nin müzakirəsindən sonra qəbul edilən 
xüsusi qərarda deyilirdi ki, Ermənistan 
rəhbərliyinin 1992-ci il fevralın 2�-da 
törətdiyi, Azərbaycan xalqının milli fa -
ciələrindən və bəşər tarixinin qanlı sə -
hifələrindən biri olan Xocalı hadisələri 
ilə əlaqədar hər il fevralın 2�-sı respub -
likamızda “Xocalı Soyqırımı Günü” elan 
olunsun və bu barədə beynəlxalq təşki -
latlara məlumat verilsin.

Deputatlar çoxsaylı fakt və dəlil -
lərə əsaslanaraq, sübut edirdilər ki, bu 
fakt soyqırımıdır. Ona görə də həmin 
sessiyada Xocalı hadisələri barəsin -
də həqiqətin dünya xalqlarına çatdı -
rılması və Xocalı Soyqırımı Gününün 
beynəlxalq miqyasda keçirilməsi üçün 
dünya azərbaycanlılarına müraciət edil -
mişdi. 

Müraciətdə deyilirdi: “Müqəddəs 
Vətənimiz olan Azərbaycan torpaqların -
da – müstəqil Azərbaycan Respublikası -
nın ərazisində � ildir ki, müharibə gedir. 
“Böyük Ermənistan” xülyası ilə erməni 
xalqının başını dumanlandırmış Ermə -
nistan Respublikasının işğalçı hərbi qü -
vvələri müxtəlif ölkələrin irtica qüvvələri 
tərəfindən aşkar və gizli şəkildə dəstək -
lənərək ölkəmizin 12 rayonunu zəbt et -
mişdir. Düşmən kənd və şəhərlərimizi vi -

ran qoyur, ulu yurdlarımızda ağlasığmaz 
cinayətlər, bəşər tarixində bənzəri olma -
yan vəhşiliklər törədir. Xocalı soyqırımı 
bunun təkzibolunmaz sübutudur”.

Müraciətdə faciənin tarixi, təfsilatı və 
qurbanları barədə ətraflı məlumat veril -
dikdən sonra deyilir: “Bu il Xocalı faciəsi -
nin ikinci ildönümü Azərbaycanda dövlət 
tədbiri səviyyəsində keçiriləcək və xalqı -
mız tərəfindən hüznlə yad ediləcəkdir. 
Azərbaycan Respublikasının Milli Məc -
lisi hər il fevralın 2�-nı “Xocalı Soyqırı -
mı Günü” elan etmək haqqında qərar 
qəbul etmişdir. Azərbaycan Respubli -
kasının Milli Məclisi bütün dünya azər -
baycanlılarına ünvanladığı bu müraciəti 
ilə ümumi Vətənimiz Azərbaycana bağlı 
olan hər bir soydaşımızı, yurddaşımızı 
və həmvətənimizi fevralın 2�-nı “Xocalı 
Soyqırımı Günü” kimi keçirməyə çağırır. 

Milli Məclis əmindir ki, bütün dünya 
azərbaycanlıları onun bu çağırışına qo -
şulacaq, ermənilərin törətdiyi təcavüz -
kar işğalçılıq müharibəsində xalqımızın 
başına gətirilən müsibətləri yaşadıqları 
ölkələrin ictimaiyyətinə çatdırmaq üçün 
imkanını əsirgəməyəcək və bununla da 
Vətən torpaqlarının düşmən tapdağın -
dan azad edilməsi uğrunda mübarizə -
mizə qoşulacaqlar”.

İ. 4$d$YEV,  
“Xalq qəzeti”

XOCALI SOYQIRIMI – 
Erməni vəhşiliyi – insanlığın üz qarası 

Erməni terror-quldur dəstələrinin 31 il əvvəl Xocalıda törətdikləri dəhşətli 
qətliamın təfərrüatları ilə tanış olarkən, hər birimizin qəlbində dərin qəzəb və 
nifrət hissləri baş qaldırır. Bu, rəziillik və barbarlığın ən yüksək formasıdır. Təbii 
ki, tarix bu qəddarlığı heç vaxt bağışlamayacaq.  

Əziz oxucu, siz kəskin təzada diqqət 
yetirin: İnsanlıq adına əbədi ləkə gətirən 
bu vəhşilikləri özlərini sivil dünyaya “mə-
sum və məzlum bir xalq” kimi təqdim et-
məyə çalışan erməni faşistləri törədiblər. 
Onlar əsl xislətlərini Xocalıda açıb ortaya 
qoydular. 

Birinci Qarabağ müharibəsi zamanı 
qaniçən ermənilər girov və əsirlərin ba-
şına olmazın müsibətlər açıblar. Xocalı 
qətliamının şahidləri bunu qiyamətdən 
ağır fəlakət adlandırırlar. Bu dəhşətlərin 
şahidlərinin sinəsindən hər dəfə belə bir 
nida qopur: Allah bunu heç kəsə göstər-
məsin! 

Hörmətli oxucu! Bu gün 1992-ci ilin 
fevralında erməni girovluğunda olan iki 
Xocalı sakininin ürək dağlayan həyat he-
kayələrini sizə təqdim edirik. 

%iUiQci hHND\ə� Sürəyya Qəmbər 
qızı Bayramova 1930-cu ildə Xocalı 
şəhərində doğulub. 27 fevral 1992-ci ildə 
girov götürülüb. 

Sürəyya xanım erməni qaniçənləri-
nin onun başına gətirdiyi vəhşiliklərdən 
danışarkən bunları bildirib: “1992-ci ilin 
2� fevral tarixində Xocalı şəhəri  Ermə-
nistanın silahlı qüvvələri və Rusiyaya aid 
3��-cı motoatıcı alayın əsgər və zabitləri 
tərəfindən işğal edildi. 

Əhali bu acı xəbəri eşidib yaxınlıqda-
kı meşəyə tərəf qaçmağa başladı. Mənim 

o vaxt altmış yaşım vardı. Gecəni meşə-
də qaldıq. Hər an ölümlə üzləşə bilərdik. 
Səhər açılanda eşitdim ki, Səfəralı, Əs-
gər, Allahverdi və tanımadığım bir çox 
adam soyuq və təlaşdan ölüblər. İnanın 
mənə, həmin səhər oradakılar ölənləri  
ermənilərin əllərinə düşmədikləri üçün 
xoşbəxt sanırdılar. 

Sürəyya xanım sonra bildirdi ki, on-
lar ermənilərin yaşadığı Dəhraz kəndi 
istiqamətində mühasirəyə düşüblər və 
düşmənlə qeyri-bərabər döyüşdə Xoca-
lının özünümüdafiə batalyonunun üzvlə-
rindən 1� nəfər qətlə yetirilib. Oradakı 40 
nəfər kişini seçib naməlum istiqamətdə 
aparıblar, 13 cavan oğlanı isə hamının 
gözü qarşısında güllələyiblər. 

øNiQci hHND\ə� Xəzəngül Təvəkkül 
qızı Əmirova  19�3-cü ildə Xocalı şəhə-
rində doğulub. 1992-ci il  fevralın 2�-da 
girov götürülüb. 

Xəzəngül Əmirova başına gələn mü-
sibətlər barədə bunları bildiribdir: 

– Ermənistan hərbi birləşmələri Xo-
calıya hücum edərkən, mən ailə üzvlərim 
ilə birlikdə meşəyə qaçmışdım. Quldurlar 
dinc sakinləri mühasirəyə aldılar. Onlar 
atəş açaraq bir çox Xocalı sakinini, o 
cümlədən, anam Rayanı, 7 yaşlı bacım 
Yeganəni və xalam Göyçəyi qətlə yetir-
dilər. 

Atam Təvəkkül çiynindən və ayağın-
dan, 4 yaşlı bacım Nigar isə sağ ayağı-
nın topuğundan güllə yaraları almışdılar. 
Ermənilər atamı nənəm Əntiqəni, � aylıq 
qardaşım Vüqarı, məni və daha bir neçə 
nəfəri Əsgərana aparıb uçuq bir evə sal-
dılar. 

Səhər açılanda cəlladlar atamı ağa-
ca bağlayaraq ondan bu torpaqların er-
mənilərə məxsus olduğunu söyləməsini 
tələb edirdilər. Lakin ağır işgəncələrə bax-
mayaraq, atam Qarabağın Azərbaycana 
məxsus olduğunu dedi. Bundan sonra 
ermənilər onun ayaqlarının altına çör-çöp 
toplayaraq, benzin töküb yandırdılar. 

Bir qədər sonra yenə də atamdan 
“Qarabağ ermənilərindir”, – deməsini 
əmr etdilər. Lakin atam yenə də Qaraba-
ğın Azərbaycan torpağı olduğunu bildirdi. 
Qaniçən düşmən atamın ayaqlarını yeni-
dən dizlərinə qədər yandırdı. 

Sonra ermənilər: “Torpaqların er-
mənilərin olduğunu de, get, uşaqlarını 
böyüt. Deməsən, səni də, uşaqlarını da 
öldürəcəyik”, – desələr də, atam: “Mən 
uşaqlarıma görə torpaqlarımı satmaram. 
Öldürürsünüz, öldürün! Bu torpaqlar 
bizimdir!” – dedi. Bundan sonra cəllad-
lar atamı anasının və səkkiz aylıq oğlu 
Vüqarın gözü qarşısında tamamilə yan-
dıraraq qətlə yetirdilər. 

Sonda bildirək ki, Xəzəngül Əmirova 
həmin hadisədən bir neçə gün sonra də-
yişdirilmə yolu ilə girovluqdan azad edilib.

M.+$&,X$1L,,  
“Xalq qəzeti” 

12 yaşlı qızın harayı
Xocalı müsibəti yaşananda onun cəmi 12 yaşı var idi. Şıltaq, 

şən, atalı-analı, qardaşlı-bacılı, bol oyuncaqlı xoşbəxt bir qızcığaz 
həmin gecə cəhənnəm odunun, alovunun içinə düşdü. Hələ həyatı 
əməllicə dərk etməyən bu məsum uşaq elə bil qorxulu nağılın 
ən dəhşətli əzablarını yaşayırdı. Budur, ağır silahdan açılan atəş 
nəticəsində balaca bir uşağın körpə yumruğu boyda ürəyi düz 
ayaqlarının altına düşərək çırpınmağa başladı. Onu görməmək 
üçün gözlərini öz əli ilə çıxarmaq istəyirdi. 

Həmin gecə ölmək 
istəyirdi, başına yağış 
kimi yağan güllələr -
dən onu parçalamaq 
üçün imdad diləyirdi. 

Heç birisi ona dəy-
mirdi...bu, onun əzab-
larını daha da artırırdı. 

Xocalı müsibətin-
dən ötən 31 il ərzində 
ilk dəfə danışdı, əgər 
ona danışmaq demək 
mümkünsə...

Sevil Səlimova az 
qala pıçıltı ilə deyir: 
“Axı nə danışım. Tək 
yaşayıram. Hər gün 
danışıram, amma ürə-
yimlə. Uzun illərdən 
sonra ilk dəfədir ürəyimin sözlə ifadə edə bilməyəcəyim ağrısını 
kiminləsə bölüşürəm. Hamı mənim niyə həmişə susqun olduğu -
mu soruşur. Həmin gecə gözümün qabağında əbədi susdurulan 
körpələrin qışqırığı, onların analarının, eləcə də qardaşım qətlə 
yetiriləndə öz anamın fəryadı qulaqlarımdan getmir. Bu, mənə 
cəhənnəm əzabı yaşadır”. 

Həmin dəhşətli gecədə hamı kimi bu qızcığazın ailəsi də ölüm-
dən qurtarmaq üçün meşəyə qaçır. Çox böyük dəstə ilə irəliləsələr 
də, düşmənin hücumu onları pərən-pərən salır. Meşənin qaranlı -
ğında qanı axıdılan insanları, o cümlədən, yaralı uşaqları oradaca 
qoyub getmək ağır olsa da buna məcbur olurlar. 

“İki gün, iki gecə meşədə dolaşdıq, düşməndən yayınmaq 
üçün saatlarla sakit halda gizlənmək lazım gəlirdi”, – deyə söz-
lərinə davam edir: “Bir-iki saat hərəkət etməyən insanı artıq don 
vururdu. Aclığa, susuzluğa, soyuğa dözməyən uşaqlar ağlayırdı-
lar. Xəstələr, qocalar gedə bilmədikləri üçün onları yarıyolda bu-
raxmaları, meşədə tək saxlamaları üçün doğmalarına yalvarırdı-
lar. Nəhayət, meşədən çıxanda hamı düşünürdü, tezliklə Ağdama 
çatacağıq. Qarqar çayının qarlı-buzlu suyunu keçmək o qədər də 
asan deyildi. Keçəndən sonra artıq səngər kimi bir yerlə sürünməli 
idik. Əsl əzabı orada yaşadıq. 

Düşmən vurmasın deyə qalxa bilmirdik. Sürünmək ondan da 
dəhşət idi. Vurulan insanlar səngərə yıxılırdılar. Başı bədənindən 
ayrılan kim, bağırsaqları yerə tökülən kim... Balaca bir uşağın ürə-
yinin yerdə çırpınmasını görməmək üçün kor olmaq istəyirdim. 
Qardaşım Tofiqin qətlə yetirilməsi, onu orada saxlayıb getməyi-
miz...bizi müdafiə etmək üçün ölüm-dirim savaşına girən atamı 
itirməyimiz... Bu acılar ürəyimdə yuva saldı, sağalmaz yaraya çev-
rildi. Anam bu dərdlə yaşaya bilmədi. Bir neçə il sonra rəhmətə 
getdi. İki bacım da yaşamadı”. 

Atası Seydi həmin gecə itkin düşdü. Əmisi Bahadur, əmisi 
oğlanları Araz �Milli qəhrəman�, Mikayıl, Fəxrəddin şəhid oldular. 
Eləcə də qəhərlənib adlarını dilinə gətirə bilmədiyi çoxlu körpə 
uşaqlar... 

Leyla 48RB$1OV$

“Xocalı dərdi, Xocalı dərsi” mövzusunda elmi sessiya 

Mədəniyyət Nazirliyi Nizami Gəncəvi adına Milli Azərbaycan Ədəbiyyatı 
Muzeyində Xocalı faciəsinin 31-ci ildönümü ilə əlaqədar “Xocalı dərdi, Xocalı dərsi” 
mövzusunda elmi sessiya keçirilib.

Tədbiri giriş nitqi ilə açan muzeyin baş direk-
toru, akademik Rafael Hüseynov Xocalı faciə-
sinin XX əsrdə bəşəriyyətə qarşı törədilmiş ən 
amansız və qəddar cinayətlərdən biri olduğunu 
bildirib. O, dinc əhaliyə qarşı törədilmiş geniş-
miqyaslı qanlı hərbi cinayət olan Xocalı faciəsi 
barədə ətraflı məlumat verib, erməni təcavüz-
karlarının Azərbaycan xalqına qarşı törətdiyi 
soyqırımı dəhşətlərindən, faciənin başvermə 
səbəblərindən danışıb.

Akademik Rafael Hüseynov qeyd edib ki, bu 
dinc, gündəlik həyatını yaşayan sadə insanların 
məruz qaldığı dəhşətin bircə səbəbi olub. Onları 
azərbaycanlı olduqlarına, məhz milli mənsubiy -
yətlərinə görə bu müsibətlərə məruz qoyublar.

Bəşəriyyətə, insanlığa qarşı törədilən ci-
nayətlərin cəza müddətinin olmadığını deyən 
baş direktor qeyd edib ki, 31 il bundan əvvəl 

ermənilərin xalqımıza qarşı həyata keçirdikləri 
bu cinayətin də cəza müddəti yoxdur: “İnsanlığa 
qarşı törədilmiş bu soyqırımın səbəbkarları gec-
tez öz cəzalarını alacaqlar”.

Rafael Hüseynov vaxtilə “Amerikanın səsi” 
radiosu vasitəsilə aparılan çevik informasiya 
təbliğatından söz açaraq, Azərbaycanın məruz 
qaldığı soyqırımı həqiqətlərinin dünyaya çat-
dırılması üçün imkanların uzun müddət məh-
dud olduğunu vurğulayıb. O, ilk dəfə Prezident  
İlham Əliyevin təşəbbüsü ilə 2001-ci ildə Avro-
pa Şurası Parlament Assambleyasında hazır-
lanmış “Azərbaycan xalqına qarşı Ermənistanın 
törətdiyi soyqırımlarının tanınması haqqında” 
yazılı bəyannaməsindən bəhs edib.  

Alim bu qəddar vandalizm aktının günah -
karlarına beynəlxalq səviyyədə siyasi-hüquqi 
qiymət verilməsi istiqamətində görülən işlərdən 

də danışıb. Bildirib ki, Heydər Əliyev Fondunun 
vitse-prezidenti Leyla Əliyevanın təşəbbüsü ilə 
təsis edilmiş “Xocalıya ədalət!” beynəlxalq mə-
lumatlandırma kampaniyasının uğurla həyata 
keçirilməsi nəticəsində artıq bir sıra dövlətlər 
Xocalıda törədilən qırğını soyqırımı kimi qəbul 
edib. 

“Xocalı soyqırımının dünyada tanıdılmasın-
da mədəniyyət mərkəzlərinin, muzeylərin, ədə-
biyyat və elm adamlarının üzərinə daha çox iş 
düşür. Faciələrimizi olduğu kimi, bütün ağrı-acı-
sıyla dünya ictimaiyyətinə çatdırmaq üçün san-
ballı əsərlər yazılmalı, beynəlxalq səviyyəli film-
lər çəkilməli, musiqilər bəstələnməlidir”, – deyə 
baş direktor bildirib.

Vurğulanıb ki, Müzəႇər Ali Baş Komandan 
İlham Əliyevin rəhbərliyi ilə şanlı Azərbaycan 
Ordusunun 44 günlük Vətən müharibəsində -
ki parlaq Qələbəsi sayəsində xalqımız Xocalı 
soyqırımı qurbanlarının xatirəsini qalib xalq kimi 
yad edir. Bu gün bütün şəhidlərimiz kimi, Xocalı 
soyqırımı qurbanlarının da qisası alınıb.

Akademik Rafael Hüseynov çıxışının so-
nunda on illiklər, yüz illiklər keçsə də, bu qanlı 
hadisələrin heç zaman unudulmayacağını qeyd 
edib.

Elmi sessiyada, həmçinin muzeyin Ser-
gey Yesenin adına Azərbaycan-Rusiya ədəbi 
əlaqələr Mərkəzinin müdiri, filologiya üzrə fəl-
səfə doktoru Natavan Mustafayeva, Xurşidba-
nu Natəvan adına Qarabağ filialının əməkdaşı 
Rəhman Baxşəliyev, Nizami Muzeyinin Xaqani 
Şirvani adına Aran regional filialının müdiri, fi-
lologiya üzrə fəlsəfə doktoru Yaqut Bahadurqızı 
çıxış edərək Xocalı faciəsinin heç zaman unu-
dulmayacaq acılarından söz açdılar.

4aEil Y8Sİ)OöL8,  
“Xalq qəzeti”

